
[I-Qorti:

Rat ir-Rikors imressaq fis-6 ta’ Gunju, 2006, li bih u ghar-
ragunijiet hemm imfissra, r-rikorrent talab li din il-Qorti
tiddikjara li |-konfiska u z-zamma ghal zmien twil ta’
vettura tieghu fambjent taht is-setgha tal-intimat kienet
tissarraf findhil mad-dritt tal-proprjeta’ tar-rikorrent u i
ghalhekk sehh ksur tal-jeddijiet tieghu kif imharsin bl-
artikolu 1 tal-Ewwel Protokoll tal-Konvenzjoni ghall-
Protezzjoni tad-Drittijiet tal-Bniedem u Libertajiet
Fundamentali (aktar ’il quddiem imsejha “il-Konvenzjoni”),
u dan kemm bhala artikolu indipendenti u kif ukoll mehud

b’rabta mal-artikolu 14 tal-istess Konvenzjoni dwar
trattament diskriminatorju. Huwa talab ukoll li [-Qorti
taghti rimedju xieraq u li huwa jinghata kumpens ghad-
danni materjali li garrab minhabba dak il-ksur u kif ukoll
ghad-danni morali naxxenti mill-stess ksur;

Rat it-Twegiba mressqga mill-intimat fil-21 ta’ Gunju, 2006,
li biha laga’ ghall-pretensjonijiet tar-rikorrent billi,
preliminarjament, qgal li din il-Qorti ghandha taghzel li ma
tezercitax is-setghat kostituzzjonali taghha skond I-artikolu
4(3) tal-Kapitolu 319 tal-Ligijiet ta’ Malta u dan ghaliex ir-
rikorrent kellu u ma ngediex b’rimedji ohrajn ordinarji dwar
l-ilment tieghu. Fil-mertu, ¢ahad I-allegazzjonijiet tar-
rikorrent billi gal li |-vettura kienet ilha mehlusa biex
tittiehed lura mir-rikorrent sa minn meta ntemmu |-
proceduri kriminali mehudin kontrih, imma kien I-istess
rikorrent li irrifjuta li jiehu I-vettura lura ghandu qabel ma
jinghata wkoll il-licenza biex jista’ juzaha. L-intimat itenni
li ma kien hemm l|-ebda ndhil fil-jedd tar-rikorrent ghal
hwejgu u |-ghamil tal-intimat kien Justifikabbli skond it-
tieni proviso tal-Artikolu 1 tal-Ewwel Protokoll tal-
Konvenzjoni, minbarra li fdak |I-ghamil ma mexa bl-ebda
mod diskriminatorju mar-rikorrent;

Rat il-verbal tas-smigh tal-21 ta’ Gunju, 2006, li fih il-
kawza thalliet ghall-provi u t-trattazzjoni tal-ewwel
eccezzjoni preliminari tal-intimat;

Rat il-provi dokumentali mressga mill-intimat dwar |-ewwel
eccezzjoni tieghu;

Semghat it-trattazzjoni tal-avukat tal-intimat dwar I-
imsemmija ec¢ezzjoni preliminari;

Rat in-Nota ta’ Sottomissjonijiet imressqa mir-rikorrent fit-
30 ta’ Novembru, 2006*;

Rat |-atti kollha tal-kawza;

! Pagg. 21-4 tal-process

Rat id-degriet taghha tat-8 ta’ Novembru, 2006, li bih
halliet il-kawza ghal-lum ghas-sentenza dwar I-ewwel
eccezzjoni preliminari;

Ikkunsidrat:

lIli din hija kawza dwar allegat ksur tal-jedd fundamentali li
persuna tgawdi hwejjigha bil-kwiet u bla xkiel. Ir-rikorrent
kien sid ta’ mini bus li kien fi hsiebu jahdem bih biex igorr
in-nies. Minhabba kwestjoni dwar |-ghadd ta’ postijiet li I-
mini bus kien jakkomoda, il-Pulizija talbet lir-rikorrent irodd
lura |-pjanc¢i tar-registrazzjoni tal-vettura u kif ukoll il-log
book taghha. Sakemm I-istess rikorrent ghadda minn
proceduri kriminali dwaru, il-mini bus inzamm mill-Pulizija.
Meta ntemmu |-imsemmija proceduri, il-vettura nhelset
izda r-rikorrent ma riedx johodha lura gabel ma tinghatalu
wkoll il-licenza biex ikun jista’ jahdem biha. Ir-rikorrent
baga’ ma regax ha lura Il-vettura. Issa qgieghed jitlob il-
kumpens ghat-telf ta’ dhul minhabba li ma setax jingeda bi
hwejgu u wkoll ghaliex jghid li I-Pulizija mxiet mieghu mod
iehor minn kif imxiet ma’ haddiehor fuq vetturi bhalha;

llli l-intimat gieghed jghid li I-mini bus inzamm sakemm
kien tassew mehtieg matul il-proceduri kriminali li kienu
ghaddejjin fil-Qorti kontra r-rikorrent. Hekk kif dawk il-
proc¢eduri ntemmu, baghat jgharraf lir-rikorrent li seta’
jirtira I-vettura minn fejn kienet mizmuma. Imma, billi r-
rikorrent ried li, mal-vettura, jinghata wkoll il-licenza biex
ikun jista’ jahdem biha, r-rikorrent baga’ ma jridx jirtiraha.
Minhabba f'hekk, I-intimat jghid li kien ir-rikorrent innifsu li
naqas milli jhares il-jeddijiet tieghu u li ma hax ir-rimed;ji i
kienu disponibbli ghalih, u issa, wara bosta snin, fetah il-
kawza kostituzzjonali.  Ghalhekk, jghid li din il-Qorti
jmissha taghzel li ma twettaqx is-setghat taghha. Ressaq
ukoll e¢¢ezzjonijiet ohrajn fil-mertu;

llli din is-sentenza qgeghda tinghata dwar I-ewwel
eccezzjoni preliminari dwar jekk il-Qorti ghandhiex tieqaf
milli tezercita s-setghat taghha biex tkompli tisma’ din il-
kawza;

[lli mil-fatti_rilevanti li johorgu mill-atti jirrizulta li r-rikorrent
kien kiseb vettura second hand tal-ghamla Mercedes,
registrat S-5260. F’xi zmien matul |-1984, |-imsemmija
vettura ttiehdet mill-Pulizija u nzammet fil-garaxx taghhom
fSaint Andrews. F’Ottubru tal-19842, inghatat ordni mill-
kwartieri generali tal-Korp biex [|-imsemmija vettura
tinheles u tinghata lura lir-rikorrent, izda I-pjanéi u I-log
book kellhom jinzammu fl-imsemmi garaxx. F’Novembru
tal-1986, il-Qorti tal-Magistrati sabet lir-rikorrent hati li saq
l-imsemmi vann minghajr licenza u mhux koperta minn
polza ta’ assikuazzjoni, u kif ukoll li saqu bi pjan¢éi mhux
skond ir-regolamenti. Ir-rikorrent  kien  appella.
B'sentenza tad-9 ta’ Frar, 1989° il-Qorti tal-Appell
Kriminali ikkonfermat is-sentenza, imma ghar-rigward tal-
piena, ordnat ir-rilaxx tal-vettura. Sal-2003, kienet
ghaddejja korrispondenza® mal-Pulizija biex ir-rikorrent
jiehu lura I-vettura. ll-kawza nfethet fGunju tal-2006;

lli ghal dak li jirrigwarda I-konsiderazzjonijiet ta’ natura
legali dwar l-e¢cezzjoni taht ezami, huwa mehtieg mil-ligi
nnifisha illi biex il-Qorti taghzel li tirrifjuta li tezercita s-
setghat taghha biex tistharreg ilment dwar ksur ta’ jedd
fundamentali trid tkun sodisfatta li min iressaqg ilment
“kostituzzjonali” quddiemha ghandu jew kellu mezzi xierga
ghal rimedju favurih dwar dak l-allegat ksur skond xi ligi
ordinarja ohra. Wara li tara Ii tali rimedju kien disponibbli,
I-Qorti tkun trid xorta wahda tqis li jkun desiderabbli li ma
tezercitax dawk is-setghat;

i fil-kawza tal-lum, Il-intimat jibni din |-ec¢¢ezzjoni fuq I-
argument li r-rikorrenti kellu rimedji ohra ta' xejra
‘ordinarja” li fughom seta’ talab I-ghoti ta’ rimedju, u dan
sa minn zmien qgabel ma rrikorra ghal din il-kawza. L-
gharef avukat tal-intimat indikat |li r-rikorrent seta’
jipprocedi kontra l-istess intimat b’kawza “ordinarja” biex
jordnalu li johroglu licenza biex ikun jista’ jahdem bil-mini
van u fiha jgorr in-nies biex jagla’ I-ghixien tieghu;

% Dok “KTP2”, fpag. 15 tal-process
% Dok “TP1”, fpagg. 12-4 tal-process
* Dokti “KTP3” u “KTP4”, fpagg. 11 u 19 tal-process

[lli r-rikorrent iwarrab dan l-argument minhabba li jishaq li
l-intimat ma qalx liema huwa r-rimedju ordinarju i r-
rikorrenti kellu. Izidu jghid ukoll li I-fatt li fit-tejorija wiehed
jista’ jiftah kawza ma jissarrafx awtomatikament frimedju
effettiv;

llli minhabba li r-rikorrent gieghed iressaq I-ilment tieghu
tant il-Konvenzjoni, johrog li I-e¢¢ezzjoni i I-Qorti jmissha
tirrifjuta li tezercita s-setghat taghha hija msejsa fuq id-
dispozizzjonijiet tal-proviso ghas-sub-artikolu (2) tal-
artikolu 4 tal-Kapitolu 319 tal-Ligijiet ta’ Malta;

llli I-ezistenza ta’ rimedju iehor lill-parti li tressaq azzjoni
ta’ allegat ksur ta’ jedd fondamentali taht il-Kostituzzjoni
jew taht il-Konvenzjoni ghandha tirrizulta lill-Qorti bhala
stat ta’ fatt attwali u oggettiv, u d-diskrezzjoni Ii tista’
twettaq il-Qorti biex ma tezercitax is-setghat taghha “jekk
tqis li jkun desiderabbli li hekk taghmel” minhabba I-
ezistenza ta’ rimedju iehor hija decizjoni fuq tali stat ta’
fatt. Kemm hu hekk, huwa biss meta jew jekk jirrizulta lill-
Qorti bhala fatt li (kien) jezisti rimedju iehor effettiv lir-
rikorrent li [-Qorti tista’ tiddelibera jekk ghandhiex twarrab
milli tezercita s-setghat taghha li tisma’ I-ilment imressaq
quddiemha®. F’kaz li ma jirrizultax |i kien hemm rimedju
iehor xieraq, il-Qorti trid tiehu konjizzjoni tal-ilment, u fkaz
li kien hemm rimedju iehor, il-Qorti jibqaghlha s-setgha li
tiddeciedi li xorta wahda ma c¢cediex |-ezerCizzju tas-
setgha taghha;

[l ma jrid bl-ebda mod jintesa li d-diskrezzjoni li I-Qorti
ghandha f'dan ir-rigward trid titwettaq b’mod korrett u
mmirata lejn I-iskop li I-legislatur ried li jilhaq biha: jigifieri,
li filwaqt li ma jithallewx isiru kawzi kostituzzjonali bla
bzonn, min-naha |-ohra ma jigrix li, minhabba thaddim
“‘liberali” tad-diskrezzjoni, persuna tinzamm milli tmexxi ‘I
quddiem azzjoni bhal din meta jkun jidher li I-kaz huwa
wiehed serju Ii jimplika t-telf jew tnaqqir ta’ jedd
fondamentali ghal dik il-persuna. Kif inghad dan |-ahhar
f'dan ir-rigward, din id-diskrezzjoni ghandha dejjem tigi
wzata fl-ahjar interess tal-amministrazzjoni tal-gustizzja

® Ara Kost. 31.5.1999 fil-kawza fl-ismijiet Zahra vs Awtorita’ tal-Ippjanar (Kollez. Vol:
LXXXII1.i.179)

biex, min-naha |-wahda, il-Qrati ta’ indoli kostituzzjonali
ma jsibux ma’ wicchom kawzi li messhom jew setghu
tressqu quddiem Qrati ohrajn kompetenti jew li dwarhom
messhom jew setghu jitfitxxu rimedji ohrajn effettivi, u
biex, min-naha l|-ohra, persuna ma tigix im¢ahhda mir-
rimedji li ghandha jedd tfittex tant il-Kostituzzjoni jew taht
il-Kap 319 tal-Ligijiet ta’ Malta®;

llli meta jinghad li jkun hemm rimedju iehor xieraq, dejjem
ikun gieghed jitfisser li tali rimedju jrid jitqies fid-dawl tal-
ksur tal-jedd fondamentali li jkun ged jigi allegat li nkiser
jew li jkun mhedded li sejjer jinkiser: ghandu jkun rimedju
accessibbli, xieraq, effettiv u adegwat biex jindirizza |-ksur
jew theddid ta’ ksur lamentat’. M’hemmx ghalfejn li, biex
jitgies bhala effettiv, ir-rimedju jintwera bhala wiehed li se’
jaghti lir-rikorrent suc¢cess garantit, bizzejjed li jintwera li
jkun wiehed |i jista’ jigi segwit b’'mod prattiku, effettiv u
effikaci®;

llli, madankollu, I-ezistenza ta’ rimedju iehor trid titqies fiz-
zmien tal-allegat ksur tal-jedd fondamentali li dwaru
jitressaq I-ilment, u mhux fiz-Zzmien li jkun tressaq I-ilment
kostituzzjonali jew konvenzjonali®. Mhuwiex moghti lil
persuna l-benefic¢ju li I-ewwel thalli jghaddi ghalxejn iz-
zmien li fih setghet tiehu r-rimedju ghall-ksur tal-jedd
taghha, u mbaghad tressaq ilment kostituzzjonali jew
konvenzjonali dwar I-istess ksur bhallikieku |-pro¢edura
kostituzzjonali jew konvenzjonali kienet xi rimedju in
extremis li wiehed jista’ jirrikorri ghalih biex isewwi zball
jew nuqgas li ma messux twettaq gabel™;

llli fghadd ta’ sentenzi moghtijin fdawn |-ahhar snin mill-
Qorti Kostituzzjonali, gew stabiliti prin€ipji li ghandhom jigu
segwiti minn Qorti biex tqis jekk huwiex minnu li r-rikorrent
kellu ghad-dispozizzjoni tieghu rimedju alternattiv effettiv.
Fost dawn il-prin€ipji wiehed isib li (a) meta jidher ¢ar i

® Kost. 27.2.2003 fil-kawza fl-ismijiet John Sammut vs Awtorita’ tal-lppjanar et
” Ara Kost 5.4.1991 fil-kawza fl-ismijiet Vella vs Kummissarju tal-Pulizija et (Kollez. Vol:
LXXV.i.106)
8 P.A. Kost. 9.3.1996 fil-kawza fl-ismijiet Clifton Borg vs Kummissarju tal-Pulizija (mhix
Eubblikata)

Ko0st.9.10.2001 fil-kawza fl-ismijiet Paul McKay vs Kummissarju tal-Pulizija et
1% Ara Kost. 25.6.1999 fil-kawza fl-ismijiet Spiteri vs Chairman Awtorita’ tal-lppjanar et
(Kollez. Vol: LXXXII1.i.201)

jezistu mezzi ordinarji disponibbli ghar-rikorrent biex jikseb
rimedju ghall-ilment tieghu, ir-rikorrent ghandu jirrikorri
ghal tali mezzi qabel ma jirrikorri ghar-rimedju
kostituzzjonali, u huwa biss wara i jkun fittex dawk il-
mezzi jew wara li jidher li dawk il-mezzi ma jkunux
effettivament disponibbli li ghandu jintuza r-rimedju
kostituzzjonali; (b) Ii d-diskrezzjoni li tuza I-Qorti biex tqis
jekk ghandhiex twettaq is-setghat taghha li tisma’ kawza
ta’ natura kostituzzjonali ghandha torbot, sakemm ma
tingiebx xi raguni serja u gravi ta’ illegalita’, ingustizzja jew
zball manifest fl-uzu taghha; (¢) m’hemm I-ebda kriterju
stabilit minn gabel dwar I-uzu tal-imsemmija diskrezzjoni,
billi kull kaz jehtieg jigi mistharreg fuq i¢-Cirkostanzi tieghu;
(d) in-nuggas wahdu ta’ tehid ta’ mezzi ordinarji mir-
rikorrent m’huwiex raguni bizzejjed biex Qorti ta’ xejra
kostituzzjonali taqtaghha li ma tuzax is-setghat taghha li
tisma’ I-ilment, jekk jintwera li l-imsemmija mezzi ma kinux
tajpin biex jaghtu rimedju shih lir-rikorrent ghall-ilment
tieghu; (e) in-nuqqas ta’ tehid ta’ rimedju ordinarju — ukoll
jekk sata’ kien ghal kollox effettiv biex jindirizza I-ilment
tar-rikorrent - minhabba |-imgiba ta’ haddiehor m’ghandux
ikun raguni biex il-Qorti twarrab is-setghat taghha li tisma’
l-ilment kostituzzjonali tar-rikorrent'’; (f) I-ezeréizzju minn
Qorti (tal-ewwel grad) tad-diskrezzjoni taghha bla ma
tistharreg il-materja necessarja li fugha tali diskrezzjoni
ghandha titwettaq, jaghti lil Qorti tat-tieni grad is-setgha li
twarrab dik id-diskrezzjoni'?; u (§) meta r-rimedju jaga’ fil-
kompetenza ta’ organu iehor jew meta s-smigh tal-ilment
tar-rikorrent se’ jwassal biex l-indagni gudizzjarja u |-
pro¢ess l-iehor tas-smigh tar-rimedju ordinarju jkunu
duplikazzjoni ta’ xulxin, il-Qorti kostituzzjonali ghandha
ttendi lejn ir-rifjut li tuza s-setghat taghha kostituzzjonali,
sakemm l-indagni gudizzjarja tal-kaz ma tkunx, min-natura
taghha, ixxaqgleb izjed lejn kwestjoni kostituzzjonali'®;

llli d-diskrezzjoni li I-Qorti taghzel li tiehu jekk twettagx jew
le s-setghat taghha Kkostituzzjonali biex tisma' kawza

1 pA. (Kost) VDG 9.2.2000 fil-kawza fl-ismijiet Victor Bonavia vs L-Awtorita’ tal-
Ippjanar et

12 Ara Kost. 7.3.1994 fil-kawza fl-ismijiet Vella vs Bannister et (Kollez. Vol: LXXVIILi.48) u
Kost. 12.12.2002 fil-kawza fl-ismijiet Visual & Sound Communications Ltd. vs |-
Kummissarju tal-Pulizija et

¥ p.A. Kost 29.10.1993 fil-kawza fl-ismijiet Martin Gaffarena vs Kummissarju tal-
Pulizija (mhix pubblikata)

ghandha tigi ezercitata bi prudenza, b’'mod li fejn jidher li
hemm jew sejjer ikun hemm ksur serju ta’ drittijiet
fondamentali, |-Qorti xxagleb lejn it-twettiq ta’ dawk is-
setghat™. Irid dejjem jitgies li din id-diskrezzjoni ghandha
tigi wzata fl-ahjar amministrazzjoni tal-gustizzja u tohloq
bilan¢ biex, mill-banda |-wahda, twaqqaf lil min jipprova
jabbuza mill-pro¢ess kostituzzjonali, u mil-banda I-ohra
zzomm milli jigi mahlug xkiel bla bzonn I[il min
genwinament ifittex rimedju kostituzzjonali'>;

llli meta I-Qorti tgharbel sewwa I-fatti li hargu sa issa f'din
il-kawza u tgabbilhom mal-principji li ghadhom kemm
issemmew, issib |i m’ghandhiex tilga’ [|-eccezzjoni
preliminari. Mhux biss ma ssemmiex x’kien tassew ir-
rimedju effettiv li r-rikorrent seta’ jiehu fiz-zmien rilevanti
kontra l-intimat (mhux billi tghid li seta’ jiftah kawza, jekk
kemm-il darba azzjoni dwar stharrig gudizzjarju setghet
issir biss fi zmien limitat u ma kinitx ghadha tezisti gabel
ma ghaddew minn tal-angas sitt snin minn mindu |-Qorti
tal-Appell Kriminali kienet ordnat li |-vettura tinheles minn
idejn il-Plzija), izda meta talab li I-intimat jerga’ jikkonsidra
I-hrug tal-licenza, dan wiegbu billi gallu li dwar talba bhal
din kellu jhabbat il-bieb tal-Awtorita’ dwar it-Trasport;

llli b’Zieda ma’ dan kollu, jidhrilha li m’huwiex mixtieq li |-
kwestjoni mgangla mir-rikorrent tithalla minghajr I-istharrig
ta’ I-ilment fil-qofol tieghu (jigifieri kemm tal-ezistenza tal-
ksur tal-jedd lamentat u kif ukoll ta¢-cirkostanzi li wasslu
biex ir-rikorrent jibda dawn il-pro¢eduri wara tant snin);

Ghal dawn ir-ragunijiet il-Qorti geghda taqgta’ u tiddeciedi:
Billi tichad l-ewwel e¢¢ezzjoni tal-intimat u tqis li hija
ghandha tezercita s-setghat taghha kostituzzjonali biex

tisma’ u tistharreg il-kawza fil-mertu; u

Thalli I-kawza ghall-provi tar-rikorrent ghas-smigh ta’ nhar
it-22 ta’ Mejju, 2007, tissejjah fl-ghaxra u nofs ta’ fil-ghodu.

¥ Kost. 14.5.2004 fil-kawza fl-ismijiet David Axiag vs Awtorita’ Dwar it-Trasport
Pubbliku

* Kost. 31.10.2003 fil-kawza fl-ismijiet Mediterranean Film Studios Limited vs
Korporazzjoni ghall-lzvilupp ta’ Malta et

L-ispejjez ta’din is-sentenza jithallsu mill-intimat.

Moqrija

< Sentenza In Parte >

